
Qələbə səninlədir, Azərbaycan Ordusu!

Bu uğurlara gəlib çıxmağımız 
asanlıqla olmayıb. Uzun illərdir 
ki, dövlətimiz tərəfindən ordu 
quruculuğuna diqqət və qayğı 
göstərilir, peşəkar hərbi kadrların 
hazırlanması özünün ən yüksək 
mərhələsindədir. Bundan əlavə, 
ən müasir silah sistemləri ilə 
təminat da günün reallığıdır. 

Təsadüfi deyildir ki, bu gün 

Azərbaycan Ordusu beynəlxalq 
təşkilatların hesabatlarında dünya-
nın ən güclü 50 ordusu sırasında-
dır. Bu gün bütün dünya mediası, 
hərbi ekspertlər Azərbaycan 
Ordusunun qələbələrindən 
yazır. Şübhəsiz ki, ordumuzun 
bu səviyyəyə qalxmasına illər 
sərf olunub. Bu da dövlət başçı-
mızın hakimiyyətdə olduğu son 
dövrdə müdafiə sənayesinə, 
hərbi qüvvələrin inkişafına dəstəyi 
daim nəzarətində saxlamasının 
göstəricisidir. Bundan əlavə, 
dövlət başçısı tərəfindən uzun illər 
ərzində sistemli şəkildə həyata 
keçirilən hərbi, siyasi, iqtisadi 
və geosiyasi sahədə uğurlar da 
bu qələbələrin qazanılmasında 
müstəsna rol oynayır. Bütün bu 
inkişaf telləri bir-biri ilə sıx bağlıdır. 
Bunun nəticəsidir ki, bu gün hər 
bir azərbaycanlı qürurverici bir 
tarixə şahidlik edir. 

Biz hər gün Müdafiə Nazirli-
yinin paylaşdığı videogörüntüləri 
böyük maraqla izləyirik. Düşmənə 

məxsus olan texnikaların və şəxsi 
heyətin məhv edilməsi və ya 
qənimət kimi ələ keçirilməsi xal-
qımızda çox böyük ruh yüksəkliyi 
yaradır. Eyni zamanda, hamımızı 
düşünməyə vadar edir ki, məhv 
etdiyimiz və qənimət kimi götür-
düyümüz hərbi sursatın dəyəri 
2,7 milyard dollardan çoxdur. 
Ermənistan isə müflis ölkədir, elə 

bir gəlir qaynağı yoxdur, xarici 
borcu büdcəsindən azı 5 dəfə 
çoxdur. Dövlət büdcəsi 2 milyard 
dollardan azdır, xarici borcu isə 8 
milyard dollardan çoxdur. Habelə, 
COVID-19 xəstəliyinin Ermənistan 
ərazisində çox sürətli yayılması, 
iqtisadiyyata artıq qarşısıalınmaz 
zərbə vurub, belə olan halda bu 
qədər qiymətli silah Ermənistanda 
haradandır? 

Ali Baş Komandan oktyab-
rın 7-də CNN-Türk telekanalına 
müsahibəsində də bu məsələyə 
toxunaraq bildirdi ki, biz bu 
silahları pulla alırıq və bu da çox 
bahalı sistemlərdir. Ermənistan 
isə bir çox hallarda pulsuz alır. 
Yəni, hədiyyə kimi, ya da ki, kredit 
şəklində alır. Amma o kredit kağız 
üzərində qalır, qaytarılmır. Təbii 
ki, bu bahalı silahlar Ermənistana 
pulsuz verilməsəydi, Ermənistanın 
buna sahib olması müzakirə 
mövzusu ola bilməzdi və bu 
münaqişə çoxdan çözülərdi. Çünki 
Ermənistanın silahlanması – həm 

də, pulsuz silahlanması onlarda 
bir əminlik yaratdı ki, bu torpaqları 
işğal altında əbədi saxlaya bilər. 
Yəni, fərq bundadır.

Məlum olduğu kimi, sentyabrın 
27-dən bəri üç dəfə humanitar 
atəşkəs elan olundu. Ermənistan 
hər dəfə bu atəşkəsi kobud 
şəkildə pozdu. Hətta düşmən 
azğınlaşaraq, Azərbaycanın 
ikinci böyük şəhəri Gəncəyə raket 
zərbələri endirdi. Belə ki, ilk hü-
cum 4 oktyabrda baş vermiş və 1 
mülki şəxsin həlak olması, 30-dan 
çox mülki şəxsin yaralanması ilə 
nəticələnmişdi. Bu raket hücu-
mu müharibənin getdiyi Dağlıq 
Qarabağ bölgəsindən kənara 
edilən ilk ciddi hücum idi. İkinci 
raket hücumu isə 8 oktyabrda 
baş vermişdir. Üçüncü raket 
hücumu isə 11 oktyabrda baş 
vermiş və nəticədə 10 mülki şəxs 
həyatını itirmiş və 40-dan çox 
insan yaralanmışdır. Bu hücum 

imzalanan atəşkəsdən bir gün 
sonra baş vermiş və atəşkəsin 
pozulması ilə nəticələnmişdi. Mülki 
şəxsləri hədəfə alan dördüncü 
raket hücumu isə 17 oktyabrda 
baş vermişdir. Hücum nəticəsində 
hamısı mülki şəxslər olmaqla, 16 
nəfər həyatını itirmiş, 55 nəfər isə 
yaralanmışdır. Hücumlar zamanı 
şəhərin infrastrukturuna, yaşayış 
binaları da daxil olmaqla, digər 
binalara, avtomobillərə ziyan 
dəymişdir. Döyüş meydanında 
Azərbaycan Ordusunun qar-
şısında darmadağın vəziyyətə 
düşən düşmən bu məğlubiyyətinin 
əvəzini dinc əhalidən çıxmaq 
istədi.

 Sonuncu dəfə isə Bərdə 
rayonuna olan raket hücumu 
Ermənistanın əsl vəhşi simasını 
bütün dünyaya göstərdi. Bərdəyə 
hücumda mülki insanlardan 21 
nəfər həlak oldu və 70-ə qədər 
insan yaralandı. Şübhəsiz 
ki, ordumuz düşmənin bu 
ləyaqətsizliklərinin cavabını döyüş 

meydanında artıqlaması ilə verdi. 
Ermənistan tərəfi atəşkəsi hər 

dəfə pozmaqla bu istiqamətdə 
vasitəçi olan ölkələrə hörmətsizlik 
edir. Həmin münasibəti 
Ermənistan bu vaxta qədər 
BMT Təhlükəsizlik Şurasının 
qətnamələrini icra etməməklə də 
nümayiş etdirib.

Eyni zamanda, məlum 
qətnamələri qəbul edən, münaqişə 
ilə bağlı, o cümlədən atəşin 
dayandırılması istiqamətində 
təşəbbüslər irəli sürən dövlətlər 
də bu məsələyə laqeyd yana-
şırlar. Hər addımda beynəlxalq 
hüququn tələblərini kobud şəkildə 
pozan, müharibə qanunlarını 
tanımayan bir ölkəni dayandırmaq 
üçün heç bir səy göstərmirlər. 
Dəfələrlə deyilib ki, Ermənistan 
baş nazirinin göstərişi ilə Livan-
dan, Suriyadan ailələr gətirilib və 
qeyri-qanuni olaraq Qarabağa 
yerləşdirilir. Lakin buna qarşı heç 

bir tədbir görülmür. Əksinə, baş 
nazir bu cəzasızlıq mühitindən 
sui-istifadə edərək Şuşada 
inauqurasiya mərasimi keçirdi. 
Bundan başqa, “Dağlıq Qarabağ 
parlamenti”nin Xankəndidən 
Şuşaya köçürülməsi və digər 
təxribatlar törədirdi.

BMT Təhlükəsizlik Şura-
sının məlum qətnamələri icra 
etmədiyinə görə Ermənistana 
qarşı ciddi sanksiyalar tətbiq 
etmək hüququ var idi, bu 
sanksiyaların effektliyini İraqın 
nümunəsində görmüşdük. Lakin, 
nədənsə Ermənistanın bu aq-
ressiv davranışının qarşısını al-
mağa heç kəs cəhd etmədi. Belə 
olan halda isə işğalçı dövlətin 
cəzalandırılması missiyası və 
BMT Təhlükəsizlik Şurasının 
qətnamələrini icra etmək vəzifəsi 
rəşadətli, müzəffər ordumuzun 
üzərinə düşdü.

Bu, bir həqiqətdir ki, 
Ermənistanın təcavüzkar 
əməlləri təkcə regiona yox, 
eyni zamanda, bütün dünyaya 
təhdiddir. Regionda baş verən 
bütün mübaqişələrin yaradıcısı 
Ermənistandır. Ermənistanın 
hazırkı siyasi rəhbərliyi öz xələfləri 
kimi cinayətkardır və işğalçılıq 
siyasətini yürütməkdə davam 
edir. Mülki əhalini hədəfə alaraq, 
beynəlxalq hüququn tələblərini, 
o cümlədən 1949-cu il tarixli 
Cenevrə Konvensiyasının norma-
larını kobud şəkildə pozur.

Ermənistanın mülki 
Azərbaycan əhalisini hədəfə 
alması, Gəncə və Bərdə 
şəhərlərində, eləcə də digər 
rayon və şəhərlərimizdə mülki 
vətəndaşlarımıza raket zərbələri 
endirməsi, nəticədə içərisində 
uşaqlar və qadınlar olan insan-
larımızın ölməsi heç cür qəbul 
edilən deyil. Baxmayaraq ki, insan 
hüquqları sahəsində ixtisas-
laşmış təşkilatlar hazırda mülki 

vətəndaşlarımızın ölümünə reak-
siya vermirlər. “Amnesty Interna-
tional” və “Human Rights Watch” 
təşkilatlarının Ermənistan silahlı 
qüvvələrinin Bərdəyə qadağan 
olunmuş kasetli raketlərlə zərbələr 
endirməsini sanki görməzlikdən 
gəlir, bu təşkilatların hansısa 
maraqlara xidmət etdiyini artıq heç 
kəs inkar etmir.

Hazırda Türkiyə, İran, Rusiya 
və Azərbaycan arasında həm 
çoxtərəfli, həm də ikitərəfli format-
larda fəal əməkdaşlıq imkanları 
yaranıb. Bu, iqtisadi, nəqliyyat, ge-
osiyasi sahədə, habelə regionda 
təhlükəsizliyin möhkəmləndirilməsi 
baxımından olduqca önəmlidir. 
Lakin Ermənistan öz işğalçı-
lıq siyasətini davam etdirərək, 
təxribatlar törətməklə buna mane 
olmağa çalışır.

Bu gün Azərbaycan xalqı ilə 
yanaşı, bütün sülhsevər dünya 
ictimaiyyəti ədalətin bərqərar 
olunacağını – Ermənistanın 
təcavüzünə son qoyulacağı, 

Azərbaycanın tarixi torpaqlarının 
azad ediləcəyi, ərazi bütövlüyü-
müzün bərpa olunacağı günü 
gözləyir. Azərbaycan həmişə 
müxtəlif xalqların, millətlərin 
və dinlərin birgə yaşadığı, 
multikultural dəyərləri yüksək 
qiymətləndirən tolerant bir ölkə 
kimi tanınıb. Multikulturalizm 
Azərbaycanda dövlət siyasəti 
səviyyəsində aparılıb. Bu gün 
Azərbaycan Ordusu sıralarında 
döyüşən, qəhrəmanlıq göstərən, 
şəhidlik zirvəsinə yüksələn, 
qazi olan müxtəlif xalqların 
nümayəndələrinin olması da 
məhz bunu sübut edir. Elə təkcə 
bu fakt onu deməyə əsas verir 
ki, Azərbaycan bütün xalqlara 
öz qoynunu açan məmləkətdir 
və xalqımız heç zaman milli, 
irqi ayrı-seçkiliyə yol verməyib. 
Bu həm də onu sübut edir ki, 
gələcəkdə Qarabağda xalqı-
mızla yanaşı başqa millətlərin 
nümayəndələrinin də yaşama-
ları üçün heç bir məhdudiyyət 

yoxdur. Məlumdur ki, erməni 
xalqı Azərbaycan torpaqları-
na Gülüstan və Türkmənçay 
müqavilələrinin imzalanmasından 
sonra köçürülməyə başlayıb və 
həmin ərazidə yaşamaları son 
200 ili əhatə edir. Onlar yenidən 
xalqımızla mehriban şəraitdə 
yaşamaq istəsələr də bunun üçün 
dövlət tərəfindən bütün şərait 
yaradılacaq. Lakin əsas odur ki, 
hər bir Azərbaycan vətəndaşı kimi 
onlar da dövlətimizin qanun-qay-
dalarına riayət etsinlər.

Artıq işğaldan azad edilmiş 
ərazilərdə xüsusi idarəetmənin for-
malaşdırılması, vətəndaşlarımızın 
öz tarixi torpaqlarına geri qayıtma-
sılar, tarixi və ayrılmaz diyarımız 
Qarabağı bərpa edərək onu Yer 
üzündə ən gözəl və həyat üçün 
rahat guşələrdən birinə çevirmək 
dövlətimizin müqəddəs amalıdır.

Adil ƏLIYEV, 
Milli Məclis sədrinin müavini

Azərbaycan Ordusu dünyanın ən güclü 
silahlı qüvvələrindən olduğunu təsdiqləyir

Ermənistan ordusunun təxribatlarına qarşı Azərbaycan 
Silahlı Qüvvələrinin sentyabrın 27-də başladığı əks-hücum 
əməliyyatları öz miqyasına və nəticələrinə görə hərb tari-
ximizin qızıl səhifələridir. Bir aydan artıq vaxt keçməsinə 
baxmayaraq, müzəffər ordumuz Ali Baş Komandan İlham 
Əliyevin rəhbərliyi ilə böyük bir tarix yazır. Əsgərlərimizdə 
olan ruh yüksəkliyi, qətiyyət, xalqımızın öz ordusuna 
dəstəyi ən yüksək səviyyədədir. Bunun nəticəsidir ki, uzun 
illərdir işğal altında olan torpaqlarımız bir-birinin ardınca 
azad edilir. 

– Prezident müsahibədə 1970-ci 
illərin sonunda Dağlıq Qarabağ 
Muxtar Vilayətində əhalinin demək 
olar ki, 25 faizinin azərbaycanlı 
olduğunu, soyqırımı törətdikləri 
Xocalıda 100 faiz soydaşlarımızın 
yaşadığını dedi. Onların hamısının 
etnik təmizləməyə məruz qalmasın-
da, didərgin salınmasında heç kimin 
Ermənistanı günahlandırmadığını 
və onlara qarşı hər hansı sanksiya-
lar tətbiq edilmədiyini vurğuladı.

 Məlumdur ki, 200 il bun-
dan əvvəl orada, ümumiyyətlə, 
erməninin olmadığını tarixi faktlar 
sübut edir. “Mən dəfələrlə demişəm 
ki, Dağlıq Qarabağda yaşayanla-
rın hamısı orada sülh və ləyaqət 
içində yaşamağa davam edəcəklər. 
Ermənilər bizim vətəndaşlarımızdır. 
Azərbaycanın müxtəlif yerlərində, 
əsasən, Bakıda minlərlə erməni ya-
şayır. Dağlıq Qarabağda yaşayan 

ermənilər əmin ola bilərlər ki, on-
ların təhlükəsizliyi təmin ediləcək, 
onların maddi vəziyyəti daha yaxşı 
olacaq və onlar bu gün Dağlıq Qa-
rabağdakı xunta rejiminin basqısı 
altında olduğundan daha yaxşı 
həyat sürəcəklər”.

Jurnalistin üç atəşkəsin pozul-
duğunu, sülh danışıqlarının heç 
bir nəticə vermədiyini xatırlada-
raq, bu məsələdə kimin günahkar 

olduğu barədə sualına cənab 
Prezidentin cavabı hazır idi. Çünki 
o yerdə ki, həqiqət var, fakt var, 
sübut yetərincədir, orada cavab da 
hazırdır və özünü gözlətmir. Dövlət 
başçımız günahkarın Ermənistan 
olduğunu dedi və əlavə etdi: 
“Xronologiyaya nəzər salın. Birinci 
atəşkəs Moskvada razılaşdırılmış-
dı, 24 saatdan da az vaxt ərzində 
onlar Ermənistan ərazisindən 
ballistik raketlə Gəncəyə hücum 
etdilər. Bu, sübut olunub. Rusiya, 
Fransa, Amerika Birləşmiş Ştatları 
və bir çox başqa ölkələr ballistik 
raketin haradan buraxılmasını 
aşkar edə bilərlər. Odur ki, onlar 
raketin Ermənistandan buraxıldı-
ğını bilirlər. Paşinyan bunu onlar 
etməyiblər dedikdə yalan danışır-
dı. Bu, 24 saatdan az müddətdə 
baş vermişdir və onlar gecə çox 
namərdcəsinə hücum etdilər, onlar 
bilərəkdən yaşayış yerinə hücum 
etdilər və bu iki hücum nəticəsində 
demək olar ki, 30 günahsız insan, 
o cümlədən uşaqlar öldürülmüşdür. 
İkinci atəşkəs elan olunduqdan beş 

dəqiqədən sonra onlar tərəfindən 
pozulmuşdur və üçüncü atəşkəsi 
onlar Bərdəyə hücum etməklə 
pozdular”. Cənab Prezident, eyni 
zamanda, jurnalistdən soruşur: 
“Biz nə etməli idik? Onlar bizi 
öldürdükdə oturub gözləməli idik? 
Əlbəttə ki, biz cavab verdik və 
bunu etməyə davam edəcəyik”.

Əslində, bu, bir həqiqətdir 
ki, Ermənistana atəşkəs öz 
təcavüzlərini davam etdirmək, or-
dumuzun azad etdiyi torpaqları geri 
alıb və yenidən işğal etməyə cəhd 
etmək üçün lazım idi. Həmin vaxt-
dan istifadə edərək, mülki şəxslərə 
hücum etməklə, Azərbaycanda, 
həm də xaos və panika yaratmaq 
istəyirdilər. Lakin dövlət başçımızın 
qeyd etdiyi kimi, onlar Azərbaycan 
xalqının ruhunu düzgün hesabla-
ya bilməmişdilər. Doğrudur ki, bu 
namərd hücumlar nəticəsində 91 
nəfər mülki şəxs öldürüldü və 400-
dən çox adam yaralandı. Lakin bu, 
bizim iradəmizi sındırmadı. Əksinə, 
bizim daha sıx birləşməyimizə 
imkan yaratdı. 

İtalyan müxbirin üç həftə bun-
dan qabaq görüşdüyü baş nazir 
Paşinyanın Dağlıq Qarabağda yeni 
soyqırımının olmasından qorxduğu 
fikrinə Azərbaycan Prezidenti qəti 
cavab verdi: “Tamamilə yalan-
dır. Onların bütün tarixi yalandır. 
Bunun heç bir əlaməti yoxdur. Mən 
dedim ki, Azərbaycanda minlərlə 
erməni yaşayır. Ermənistanda 
və ya Dağlıq Qarabağda yaşa-
yan heç bir azərbaycanlı yoxdur. 
Ermənistan əhalisinin 99 faizi etnik 
ermənilərdir”. 

Sonra dövlət başçımız 
Azərbaycanın multietnik, çoxkon-
fessiyalı ölkə olduğunu qeyd etdi. 
Buna görə dırnaqarası soyqırımı 
haqqında danışmağın tamamilə 
qəbuledilməz olduğunu bildirdi. 
Əlavə etdi ki, onların həmişə 
özlərini əziyyət çəkən, həmişə 
ağlayan, həmişə köməyə ehtiyacı 
olan insanlar kimi təqdim etmək 
istədiklərini hamı görür. Ona görə 
müəyyən dəstəyi əldə etmək 
üçün hər bir feyk üsuldan istifadə 
etməyə çalışırlar. Dağlıq Qara-
bağda yaşayan ermənilər əmin 
ola bilərlər ki, onların təhlükəsizliyi 
təmin olunacaq.

Prezident İlham Əliyev 
müsahibədə qəti olaraq bildirdi 
ki, müharibə nə qədər tez qur-

tarsa, bir o qədər də yaxşı olar. 
Ermənistanın baş naziri yerdə 
qalan ərazilərin boşaldılacağına 
dair üzərinə öhdəlik götürsə, biz 
bu gün dayanmağa hazırıq. Hələ 
ki, o, üzərinə belə bir öhdəlik 
götürməyib. Onların kompromi-
si BMT Təhlükəsizlik Şurasının 
qətnamələrinin və əsas prinsiplərin 
icrasına müvafiq olaraq işğal 
olunmuş bütün ərazilərin boşaldıl-
ması olmalıdır. Əsas prinsiplərdə 
deyilir ki, əvvəlcə beş rayon, sonra 
da iki rayon boşaldılmalıdır. Biz 
artıq dörd rayonu birtərəfli qayda-
da azad etmişik. Buna görə də o, 
deməlidir ki, qoşunlarını Ağdam, 
Kəlbəcər və Laçın rayonlarının 
işğal altında qalmış ərazilərindən 
geri çəkəcəkdir. Lakin o, bəyanat 
vermir. Bu, onu göstərir ki, o, 
müharibənin dayanmasını istəmir. 

Bütün xalqımız müharibənin 
tezliklə və qələbə ilə bitməsini 
səbirsizliklə gözləyir. Qoy, bu Vətən 
müharibəsində gecə - gündüz 
cəbhədə vuruşan, zəfər çalan 
övladlarımız sağ-salamat ailələrinə 
dönüb başı dik gəzsinlər. Biz də 
onlara baxıb fəxr edək, “Bu torpaq 
igidləri ilə Vətəndir!” -- deyək!

Zərifə BƏŞİRQIZI,  
“Xalq qəzeti”

Bu torpaq igidləri ilə Vətəndir
“Azərbaycan Prezidenti İlham Əliyev İtaliyanın “La 

Repubblica” qəzetinə müsahibəsində azərbaycanlıların 
didərgin salındığı ərazidə aparılan Ermənistan – 
Azərbaycan müharibəsi ilə bağlı suallara tutarlı 
arqumentlərlə cavablar verdi. Əvvəllər orada ermənilərlə 
birgə soydaşlarımızın da yaşadığını, həmin ərazidə 
azərbaycanlılara qarşı etnik təmizləmə həyata keçirildiyi-
ni, bunun sovet dövrünün statistikası olduğunu bildirdi”. 
Bu fikirləri “Regional Hüquqi və İqtisadi Maarifləndirmə” 
İctimai Birliyinin sədri Arzu Bağırova dövlət başçısının 
müsahibəsinə münasibət bildirərkən dedi: 

